
[C1v] Souvent I'avez bien peu cuyder
Au semblant que je luy monstroye:
Par mon baptesme plus j'aymoye
Que nul sur la terre vivant.
Pardonnez moy se j'en dy tant:

Il a faict trop grand mesprison
Envers moy, car par trahyson

Ma femme a voulu decepvoir

Pour sa compaignie avoir,
Faulcement et mauvaisement,

Par quoy je jure bon serment
Qu’en mon cueur j'en ay grand destresse:
Ma femme, la noble Duchesse,

Si m’a trestout le faict compté

Et de mot a mot racompté,
Comme tres saige et bien apprise,
Affin qu’elle ne fust reprise,

Car aussi le droict si le veult,
Helas, et se le cueur m’en deult,
Point n’en debvez avoir merveille:
N’est ce pas chose nompareille
Que celluy en qui me fioye

Et a qui tout mon cas disoye

M’a voulu decepvoir ainsi?

Il n’y a point ne c¢a ne cy:

